Hólar seinni hluti.
Ég var búin að skrifa stutta lýsingu á veru minni á Hólum fyrri part námskeiðsins og hér kemur seinni hlutinn.
 Eftir tvær vikur var okkur skipt upp í nýja hópa og þá fengum við nýja hesta. Ég fékk hestinn Kóng undan Gusti frá Hóli og varð að kveðja Andvarasoninn Eyri, Sofia sænsk stúlka sem rekur reiðakóla rétt við Stokkhólm í Svíðþjóð fékk hann. Kóngur var nú tölvert frá Eyri í gæðum og verð ég að viðrukenna að ég varð fyrir tölverðum vonbrygðum eftir að hafa verið svona dekruð í byrjun. Kóngur er svona ekta hestur sem þú vilt hafa í hestaferð, mikill viljugur töltari með nánast engu brokki nema þá fjórtöktuðu og spenntu. Endalaus orka sem nýst hefði vel í ferð yfri Kjöl þvi hann var ásetugóður á tölti og lipur. Enda er ég er ekki frá því að honum hafi hundleiðst þessi hringavitleysa í höllinni.

Okkur samdi samt vel og hann gerði þær æfingar sem hann var beðinn um að gera var hlýðinn og vinalegur þegar ég var búinn að samfæra hann um það að við ætluðum bara að dúlla okkur um í rólegheitunum í Höllinni. Þennan hest varð ég svo að nota í lokareiðprófið sem gekk ágætlega þar sem við uppskárum 8.00 en sökum þess hversu ör Kóngur er og ég náttúrlega svolítið stressuð í prófinu sjálfu sem hjálpaði ekki tilÞ  þá vil ég meina að ég hefði getað gert betur á hinum hestinum. Kóngur var samt góður kennari þar sem hann var allt öðruvísi en hinn hesturinn og gaf mér því góða breidd í æfingunum.
Bóklegu prófinn tvö sem við fórum í, gengu vel og þær fimm skriflegu smáritgerðir sem við skiluðum gengu líka vel hjá öllum. Allir nemendur sem voru þarna náðu námskeiðinu sem segir meira en mörg orðu um frammistöðu kennaranna. Kennslan var góð auðvitað aðeins misjöf eftir kennurum eins og gengur og gerist en í heildina mjög góð. 

Mikil áhersla var lög á að töluð væri enska bæði í bóklegum og verklegum tímum það fyrirkomulag lagðist misvel í fólk og var svosem skiljanlegt þar sem oft er erfitt að spyrja alls á öðru tungumáli en sínum eigin. Í seinni hlutanum var þó tekið tillit til þessa í verklegu tímunum og var annar hópurinn aðeins Íslendingar sem tjáðu sig þá á íslenksu við kennara sína. Því var eftir fremsta megni reynt að koma á móts við nemendur með þetta, og margt annað sem fólk vildi spyrja eða vanhagaði um.

Einn af helstu kostum þessa námskeiðs var líka sá að við kyntumst alveg frábærum 10 öðrum einstaklingum og var stemmingin á meðal nemenda alveg æðislega góð. Ég kynntist þarna yndislegu fólki úr Hvanneyraskóla ásamt góðum og skemmtilegum stelpum frá Þýskalandi, Bandaríkjunum og Svíþjóð og var mikið skrafað, spjallað og hleygið. Það var skemmtilega fróðlegt að heyra og fræðast um Íslandshestamennsku í öðrum löndum.  Alveg efni í heila grein útaf fyrir sig því mismunurinn er mun meiri en við gerum okkur oft grein fyrir. 

